
CONCELLO DE
SANTIAGO






PREGO DE PRESCRIPCIÓNS TÉCNICAS PARA A CONTRATACIÓN DO SERVIZO DENOMINADO PROGRAMAS DE DINAMIZACIÓN SOCIAL, IGUALDADE DE OPORTUNIDADES E FORMACIÓN E EDUCACIÓN DE COLECTIVOS EN RISCO DE EXCLUSIÓN DO PROXECTO EUROPEO URBANA, PERTENCENTE Á INICIATIVA COMUNITARIA “SANTIAGO NORTE” DO FONDO FEDER DA UNIÓN EUROPEA 
1º.- FUNDAMENTACION 
A iniciativa denominada “Urbana Santiago Norte”,  é unha iniciativa da  Unión Europea cofinanciada con Fondos Estruturais, concretamente cos do Fondo Europeo de Desenvolvemento Rexional (FEDER).
O obxectivo principal dos proxectos enmarcados nesta iniciativa, é a posta en marcha de estratexias innovadoras de rexeneración urbana, mediante un enfoque integrado de aspectos sociais, económicos e medioambientais que favorezan un desenvolvemento urbano sostible, de acordo aos principios, orientacións e estratexias das políticas comunitarias.
Dita iniciativa, susténtate estratexicamente en tres eixes, un dos cales é a mellora da dotación de servizos, que se desenvolve na Área Temática 3 baixo a denominación: Fomento da Integración Social e a Igualdade de Oportunidades. Concretándose na medida 3.1: Programas de dinamización social, igualdade de oportunidades e de formación e educación de colectivos en risco de exclusión.

A zona de actuación do Plan URBAN “Santiago Norte” que se caracteriza por ter unha  desvantaxe social e económica respecto ao conxunto do municipio, está composta polos barrios de: Vista Alegre, Romaño, Vite, Guadalupe, Salgueiriños, San Caetano, Basquiños, Ultreia, Espírito Santo, A Estila, A Almáciga, San Pedro, Concheiros, Belvís e Quiroga Palacios.
As específicas e difíciles circunstancias nas que se atopa as familias e poboación maior da zona de actuación descrita, debido a súa falla de autonomía, baixo nivel de recursos, desemprego, situación da vivenda e infraestruturas, fan que vivan unha especial situación de illamento social, e en consecuencia, risco de exclusión social. Por todo isto, compre unha intervención que persiga non so a mellora da calidade de vida desta poboación, se non amais o fomento da súa participación activa co obxecto de erradicar as deficiencias comparativas existentes entre dicha área e o resto da cidade
Ase mesmo, na zona que nos ocupa, existen numerosos mozos e mozas entre 12 e 16 anos en situación de desvantaxe ou risco social que, pola conxunción de diferentes causas (inmigración,  pertenza a unha minoría étnica, carencias no modelo educativo que rexe en certos sistemas familiares, déficits económicos.... ), presentan dificultades de adaptación ao sistema de ensinanza, absentismo, falla de habilidades sociais, déficits cognitivos e comportamentos conflitivos, que entre outros, os sinalan como poboación xuvenil en situación de risco social con consecuencias previsibles 
de inadecuación para poder integrarse no mundo adulto: indefensión para enfrontarse ao aprendizaxe laboral, para ás relacións interpersoais normalizadas e saudables, etc. 
Ateniendonos ao descrito, compre un espazo de intervención específica e motivadora coa adolescencia, que lles permita un maior aproveitamento do período escolar obrigatorio para a adquisición de habilidades sociais, o aprendizaxe de normas, e a mellora das actitudes e competencias persoais precisas, para a abordaxe axeitado das situacións cotiás en sociedade.
Finalmente coa posta en marcha desta medida estratéxica, pretendese propiciar  unha igualdade de oportunidades que integre todos aqueles factores que en algunha medida dificultan ou determinan a desigualdade e a exclusión: inmigración, sexo, idade, discapacidade.....etc
Unha maior información acerca da iniciativa Urbana “Santiago Norte”, pode atoparse na web: www.urbanasantiagonorte.org

2º.- OBXECTO DO CONTRATO
O obxecto do presente contrato é a prestación do Programas de  Dinamización Social, Igualdade de oportunidades, Formación e Educación  de colectivos en risco de exclusión, determinados dentro da medida 3.1 da Iniciativa Urbana “Santiago Norte”, que deberá incluír as tarefas de apoio ao Concello de Santiago de Compostela, que permitan a este último o desenvolvemento da medida, da mellor forma posible.
O servizo terá o seu centro operativo de actuación e desenvolvemento na “Casa das Asociacións de Servizos Sociais” da Concellería de Benestar Social por estar situada dentro do ámbito territorial de desenvolvemento da iniciativa, e atenderá á poboación circunscrita ao ámbito xeográfico dos barrios descritos anteriormente.
3º.- OBXECTIVOS A ACADAR
O programa ten como finalidade contribuír ao desenvolvemento integral da poboación obxecto de intervención, en variables relacionadas coa atención e a integración social, a formación, capacitación, a educación non formal, a mellora da calidade de vida e o lecer das persoas. De xeito máis detallado o que se pretende conseguir é:
· Inclusión social integrada e persoalizada, orientada particularmente ás necesidades específicas das minorías, persoas excluídas e persoas en potencial exclusión social, como son os máis xoves, os maiores e os inmigrantes.
·  Acadar espazos educativos abertos para a realización de actividades formativas, culturais e de orientación laboral, como proposta de estilo de vida, dirixidas tanto á poboación infanto-xuvenil coma adulta.

· Fomentar nos xoves o desenvolvemento de factores de protección cara a condutas de risco.

· Desenvolvemento de puntos de encontro interculturais, con medidas tendentes á integración social dos colectivos de persoas emigrantes retornadas e inmigrantes.
· Promoción da igualdade de oportunidades a través de accións, servizos e recursos para o acompañamento e a conciliación laboral e familiar. 
· Fortalecemento e potenciación das redes sociais operantes nos territorios de actuación, asegurando a súa participación e integración na definición e execución das actuacións.
4º.- PERSOAS DESTINATARIAS

Como queda descrito anteriormente trátase dun proxecto de desenvolvemento comunitario, polo que está aberto a toda a poboación da zona de actuación sinalada no punto 1º, con preferencia das persoas maiores, mozos, mozas, adolescentes e familias en situación de desvantaxe, exclusión social ou risco de atoparse nel; igualmente forma parte do colectivo obxecto de intervención directa, as entidades e axentes sociais circunscritos ao ámbito territorial da Iniciativa “Urbana Santiago Norte”.

5º.- CATALOGO DE SERVIZOS E PROGRAMAS A DESENVOLVER
O catálogo de servizos e programas de actuación a desenvolver con esta contratación de prestación de servizos, concrétanse nos seguintes:

· Servizo de Atención Social  no ámbito dos servizos sociais comunitarios
· Programa de Intervención Socioeducativa Comunitaria
· Programa de Promoción da Autonomía Persoal

· Programa para a Inclusión Social e Laboral.
· Programa para a Igualdade de Oportunidades e recursos para a conciliación. 
· Programa de Participación e Dinamización Social
A entidade adxudicataria deberá así mesmo, colaborar e dar apoio as tarefas e actividades do Area de Benestar Social.
6º.- CONDICIONS PARA A PRESTACIÓN DO CONTRATO
Para garantir a execución das actuacións previstas e o cumprimento dos obxectivos fixados, a empresa adxudicataria deberá buscar:

· A concentración na aplicación dos recursos comunitarios, maximizando o seu impacto e eficiencia.

· A integración dos obxectivos estratéxicos do Programa Urbana nas actuacións previstas nos Programas referidos.

· Asegurar a factibilidade das actuacións desde o punto de vista técnico, e garantir a súa correcta xustificación e certificación ante a autoridade de xestión do programa.

· Asegurar a participación e integración de todas as entidades involucradas na definición e execución das actuacións.

Igualmente serán condicións específicas de obrigado cumprimento para a entidade ou empresa contratista, ademais das contidas noutras cláusulas deste Prego, as seguintes:

· Asumir as instrucións técnicas que se diten dende a Área de Benestar Social; que poderán realizar calquera suxestión sobre o desenvolvemento da prestación do servizo e a organización de actividades, sendo ademais encargadas da avaliación continua.
· Asumir o correcto funcionamento do servizo, así como os danos que o seu persoal poida ocasionar, sen que esta responsabilidade repercuta, en ningún caso, no Concello de Santiago de Compostela.
· Desenvolver directamente as medidas, accións e actividades dos Programas.
· Contar co persoal estipulado neste prego para a execución dos Programas, que non terá vinculación laboral algunha co Concello.
· Substituír ao persoal que desenvolve as actuacións contempladas nos programas, con outro/a de igual titulación e experiencia equiparable, tanto nos períodos de vacacións estacionais, como en continxencias como baixas, ou calquera outra que se presente; de xeito que se garanta, durante todo o período de vixencia do contrato, o total dos profesionais que se relacionan neste prego.
· Facilitar a relación dos profesionais co persoal técnico do Area de Benestar Social, mantendo permanente operativo un servizo de correo electrónico, fax e telefono móbil.
· Cumprir coa normativa laboral e de seguridade social en materia de contratación do persoal.
· Garantir o cumprimento da normativa autonómica, nacional e comunitaria aplicable, así como a observancia dos principios de transparencia e eficiencia esixibles en calquera intervención financiada con fondos públicos e, en particular, polo Fondo Europeo de Desenvolvemento rexional.
· Contar cos medios materiais e técnicos suficientes para o desenvolvemento das actividades e actuacións contempladas neste proxecto.
· Ter contratada unha póliza de seguro de responsabilidade civil e danos a terceiros, cunha compañía de seguros legalmente constituída.
· Elaborar baixo a supervisión do persoal técnico municipal do Plan de Actividades trimestrais.
· Manter xuntanzas periódicas de coordinación co persoal técnico do Area de Benestar Social que se determine; informándolles puntualmente daquelas incidencias relevantes en relación co desenvolvemento dos programas. 
· Xunto coa factura mensual, deberá presentar un informe detallado das actuacións desenvolvidas durante dito período; dito informe que deberá ser validado pola dirección do Area de Benestar Social previamente a dala conformidade á factura que se presente.
· Todos os actos de difusión ou materiais que se elaboren dentro da implementación dos programas, deberá estar adaptados ao manual de identidade corporativa do Proxecto Urbana Santiago Norte, así como dos organismos que se determinen, incluíndo ao seu pe a denominación de “Concellaría de Benestar Social” así como, “Punto de Atención de Servizos Sociais” que lle corresponda.
· A celebración de actos, campañas, utilización de medios de comunicación ou accións previstas para a difusión dos programas ou das súas actividades, deberán ser comunicadas por escrito previamente á súa celebración, á dirección do Area de Benestar Social para a obtención da súa conformidade. 
Igualmente o adxudicatario  comprometerse a adoptar as medidas de información e

              publicidade necesarias conforme ao Regulamento Nº 1828/2006 da Comisión Europea.
·  Tanto os Programas como a empresa adxudicataria, deberán someterse ás disposicións do Tratado da Unión Europea e será coherente coas actividades, políticas e prioridades  comunitarias en pro dun desenvolvemento sostible, da inclusión social, así como da igualdade entre homes e mulleres.
· Na primeira quincena de decembro de cada anualidade, a empresa adxudicataria deberá presentar na Concellería de Benestar Social, unha planificación estratéxica das actuacións a desenvolver no ano seguinte, acompañado do correspondente orzamento. Dito documento deberá ser validado pola xefatura da Concellería.
· A entidade adxudicataria terá de prazo ata o 15 de xaneiro de cada año para presentar unha memoria de avaliación na que se determinará exhaustivamente, o traballo realizado, o grao de consecución de obxectivos, as actividades con detalle dos impactos alcanzados e desenvolvidas ao amparo dos Programas no ano inmediatamente anterior. A memoria deberá ser remitida tanto en soporte papel como en soporte informático á Área de Benestar Social.
· Aportar canta información sexa requirida, así como someterse ás actuacións de comprobación, verificación e as de control financeiro do Concello de Santiago de Compostela, da Intervención Xeral do Estado, así como calquera outras de comprobación e control financeiro que podan realizar os órganos de control competentes, tanto nacionais como comunitarios, achegando canta información sexa requirida no exercicio das actuacións deste contrato.

7º.- FUNCIÓNS A DESENVOLVER 
As funcións a desenvolver obxecto desta contratación, serán: 
1. Busca activa e detección das persoas maiores, residentes na zona, en situación de necesidade, e desenvolvemento dos programas de atención social e xestión de recursos, en coordinación coas Unidades de Traballo Social (en adiante UTS) correspondentes.

2. Análise da realidade da situación dos mozos e mozas residentes na zona e posterior desenvolvemento de programas de atención social e desenvolvemento comunitario, en coordinación cos centros educativos, de saúde, socioculturais, entidades e asociacións  e UTS correspondentes.

3. Busca activa e detección das persoas e/ou colectivos en situación de vulnerabilidade ou exclusión social residentes na zona, e desenvolvemento dos programas de atención social e 
xestión de recursos en coordinación cos axentes e entidades sociais implicadas, UTS correspondentes, así como con outros dispositivos de inclusión desenvolvidos polo Area de Benestar Social.
4. Análise da realidade da situación das mulleres en relación coa igualdade de oportunidades, elaborando e executando medidas que favorezan dita igualdade.

5. Deseño, execución e supervisión de actividades puntuais dirixidas ao fomento da participación, á integración social e á convivencia intercultural.
6. Tramitación de expedientes, realización de propostas, informes de seguimento, elaboración de sistemas de indicadores e avaliación de todas as actividades que dentro da iniciativa urbana desenvolva o Area de Benestar Social. Inclúense igualmente o apoio ás labores de xustificación e certificación de gastos de acordo á normativa en vigor.
7. Coordinación cos diversos organismos e entidades que operan nos territorios, de xeito que     a práctica da actuación social se corresponda co principio de integralidade.

8º.- RECURSOS HUMANOS
A empresa adxudicataria subministrará, con cargo a este contrato, os recursos humanos que se precisen para a prestación dos programas definidos na cláusula 5º deste prego. En todo caso deberá contar como mínimo: cun técnico superior, con profesionais do área social nos que se valorará que conten con experiencia laboral demostrada no ámbito dos servizos sociais comunitarios e educativos, relacionados coa prevención das situacións de risco coa infancia, a adolescencia, as persoas adultas, as maiores e as redes sociais; e persoal administrativo que preste apoio na xestión, procedemento e tramitación administrativa que conleve o desenvolvemento dos Programas.

Igualmente deberá existir persoal encargado da coordinación e supervisión das medidas de desenvolvemento dos Programas dentro da perspectiva integral que lle corresponde; garantíndose a realización das demandas, se realicen a través da dirección da Area de Benestar Social do Concello de Santiago de Compostela.
Esta poderá requirir á entidade contratante de xeito motivado, a substitución do persoal asignado aos Programas, sempre que este demostrase a súa inadecuación para o seu desenvolvemento.
9º.- HORARIO DE PRESTACION  DO SERVIZO
A prestación do servizo será aquela que garanta o desempeño dos programas establecidos neste prego, tanto os referidos á atención social como daqueles que, pola súa dimensión aberta e comunitaria, compre desenvolvelos en horarios non lectivos ou fora dos horarios laborais da maioría da poboación como poden ser: actividades de rúa, interxeneracionais, culturais, deportivas, asociativas, xuntanzas ou calquera outras na que a propia operatividade dos programas así o requira. 
Os horarios poderanse variar na medida que a execución das actividades a desenvolver así o  requirise. 
10º.- CONDICIÓNS LABORAIS
Serán por conta da empresa adxudicataria, as obrigas que a lexislación e os convenios colectivos de aplicación establezan en canto ao persoal integrante destinado a realizar os traballos de prestación deste servizo.

O persoal que aporte ou empregue a empresa adxudicataria para a realización dos traballos da prestación do servizo, dependerá única e exclusivamente de dita empresa, que asumirá a condición de empresario/a con todos os dereitos e deberes respecto a dito persoal, sen que, en ningún caso, resulte responsable o órgano de contratación das obrigas do contratista e o seu persoal traballador, aínda cando o despido e medidas que adopten sexan consecuencia, directa ou indirecta, do cumprimento, rescisión ou interpretación deste contrato.
11º.- IGUALDADE DE XÉNERO
Todas as actividades asociadas á execución obxecto deste Contrato incorporarán a perspectiva de xénero de acordo co establecido no Regulamento (CE) nº 1083/2006 do Consello, de 11 de xullo de 2006, polo que se establecen as disposicións xerais relativas ao Fondo Europeo de Desenvolvemento Rexional, ao Fondo Social Europeo e ao Fondo de Cohesión.
12º.- LINGUA VEHICULAR
Todos os documentos escritos que se deriven desta relación contractual entre o Concello de Santiago de Compostela e a empresa adxudicataria redactaranse en lingua galega, así como toda presenza pública (rótulos, indicadores, publicidade...) derivada dos servizos obxecto deste contrato.
A empresa adxudicataria poñerá á fronte dos servizos obxecto deste contrato, persoal con competencia lingüística abonda para desenvolver todas as actividades en lingua galega, sen prexuízo do respecto aos dereitos lingüísticos individuais das persoas usuarias cando estas así os demanden.

13º.- PROPIEDADE DO RESULTADO DOS TRABALLOS OBXECTO DESTE CONTRATO
Todos os documentos xerados nos traballos desta contratación que se realicen, serán propiedade do Concello de Santiago de Compostela para a súa utilización. 

A empresa adxudicataria poderá facer uso dos mesmos, xa sexa como referencia o como base de futuros traballos sempre que conte para elo coa autorización do Concello de Santiago de Compostela
14º.- RELACION ENTRE O/A CONTRATISTA E O CONCELLO
Dita relación, baseada na fluidez, colaboración e complementariedade, canalizarase a través do Area de Benestar Social, concretándose única e exclusivamente na dirección desta e nas persoas en quen esta delegue ou designe.
Para concretar estas relacións establecerase unha comisión mixta que:
· Estará formada por unha representación directiva e técnica de cada parte.
· Terá carácter trimestral.

· As súas funcións serán de:

· Exposición e aprobación da proposta de actividades que trimestralmente presentará a adxudicataria a través do seu persoal.
· Avaliación continua da prestación dos programas obxecto desta contratación, en canto á evolución dos seus obxectivos, impactos sobre a poboación, incidencias que se produzan, modificacións que se estimen convenientes, e deseño dos instrumentos que o Area de Benestar Social considere oportunos para garantir unha maior  efectividade.
· Implementar medidas de melloras derivadas do seguimento e avaliación.

Así mesmo a entidade adxudicataria, deberá establecer mecanismos de coordinación co persoal técnico municipal de referencia, o tecido asociativo, centros de saúde, educativos, entidades, asociacións ou organizacións sociais do territorio, cara a garantir o carácter inclusivo e integral do Programa.
A adxudicataria comunicará á xefatura da Area de Benestar Social, á maior brevidade posible, calquera incidencia, a fin de que esta adopte as medidas oportunas en cada caso.

15º.- DURACIÓN DO CONTRATO
A duración do contrato  dará comezo no momento de formalización do contrato e finalizando el 31 de decembro de 2013, manténdose as mesmas condicións previstas para o período inicial e sen aplicación de revisión algunha. 
16º.- PREZO DE  LICITACIÓN

O gasto máximo previsto, será de 603.448,27 € (máis IVE) que deberá soportar a Administración, o abeiro do establecido no Programa Urban Santiago Norte (condicionado á existencia de crédito adecuado e suficiente nos orzamentos Municipais, e cofinanciado polo F.E.D.E.R) distribuído do seguinte xeito:
· Anualidade 2010: 100.000 € (incluído IVE ) 
· Anualidade 2011: 200.000 € (incluído IVE )
· Anualidade 2012: 200.000 € (incluído IVE )
· Anualidade 2013: 200.000 € (incluído IVE )
Correrá a cargo da empresa adxudicataria tódolos gastos derivados da contratación do persoal, os relacionados co material de actuación e, en xeral, co preciso para a execución das actuacións a desenvolver.
17º.- ABONO DE FACTURAS
A facturación realizarse mensualmente polo conxunto das funcións descritas no presente prego e efectivamente realizadas no mes correspondente; a factura deberá acompañarse dun informe que detalle as actuacións desenvolvidas para ser conformada pola xefatura do Area de Benestar Social. 
18º.- PROPOSTA TÉCNICA

As empresas interesadas no contrato de prestación deste servizo, deberán presentar unha proposta técnica que describa o enfoque e tratamento que pretenda darlle aos traballos a contratar, así como unha valoración económica do mesmo. As propostas técnicas deberán incluír:

1. Presentación curricular da empresa ou entidade licitadora. Breve descrición das características da empresa, obxectivos, finalidade, recursos e medios que ofrece para a adecuada prestación do servizo; debe quedar reflectido e motivado a súa idoneidade para a participación na presente licitación a través da relación entre o obxecto deste contrato e os fins empresariais. 
2. Proposta metodolóxica de traballo a través dun Plan de Acción, con memoria explicativa atendendo ao nivel de calidade, concreción e operatividade dos fundamentos expostos, nos procesos de organización, desenvolvemento, coordinación, seguimento e avaliación de cada un dos programas, calendarizado por anualidades, detallados na cláusula 5ª deste prego de condicións técnicas.
3. Relación dos principais servizos e traballos de prestación de servizo levados a cabo nos últimos  años en relación coa xestión de Programas de dinamización social, igualdade de oportunidades e de formación e educación de colectivos en risco de exclusión. Para cada un deles, deberá explicitarse a función e grao de responsabilidade na súa xestión e/ou organización.
4. Acreditación da existencia do Plan de calidade empresarial en vigor.

5. Acreditación da existencia do Plan de Igualdade en vigor.

6. Plan de formación empresarial.
7. Orzamento, con indicación do prezo global das tarefas e conceptos propostos.

8. Proposta de melloras, entendendo como tales os incrementos tanto en calidade como en cantidade de prestación obxecto do contrato e sen que os mesmos teñan repercusión económica sobre o prezo ofertado.



Santiago de Compostela, 14 de xuño de 2010
             Inma Peleteiro Rodríguez                                                  Vº e P. Teresa Furelos Toral

     t. s de programas de Servizos Soc.                                xefa de servizo do Area de Acción Social

